
ZAMONAVIY DIDAKTIK 
VOSITALAR ASOSIDA 
BO‘LAJAK BOSHLANG‘ICH 
SINF O‘QITUVCHILARINING 
KASBIY KOMETENSIYASINI 
RIVOJLANTIRISH MEXANIZMI
Ergasheva Ma’mura Suyunovna
Guliston shahar 17-umumta’lim maktab boshlang‘ich sinf o‘qituvchisi

Annotatsiya: Ushbu maqolada zamonaviy didaktik vositalar asosida bo‘lajak boshlang‘ich sinf o‘qituvchilarining kasbiy 
kompetensiyalarini rivojlantirishning nazariy-metodologik va amaliy masalalari yoritilgan hamda boshlang‘ich ta’lim sifa-
tini oshirishda raqamli platformalar, multimedia imkoniyatlari, QR-kodli elektron darsliklar hamda pedagogik-psixologik 
yondashuvlarning o‘rni tahlil qilingan. Shuningdek, bo‘lajak o‘qituvchilarda kasbiy kompetentlik va kompetensiyalarni 
shakllantirish bo‘yicha mahalliy hamda xorijiy olimlarning qarashlari umumlashtirilib, dars jarayonini mustaqil loyihalash, 
interaktiv vositalarni integratsiya qilish hamda refleksiv tahlilga asoslangan rivojlantirish mexanizmi va uning amaliy 
bosqichlari asoslab berilgan.

Kalit so‘zlar: kasbiy kompetensiya, zamonaviy didaktik vositalar, raqamli platformalar, multimediali vositalar, QR-kodli va 
elektron darsliklar, kompetensiyaviy yondashuv, faoliyatga asoslangan yondashuv, integrativ yondashuv, refleksiv yon-
dashuv, texnologik tamoyil, tizimlilik tamoyili, ko‘rgazmalilik tamoyili, motivatsion bosqich, amaliy bosqich, eksperimental 
bosqich.
Abstract: This article examines the theoretical, methodological, and practical aspects of developing the professional 
competencies of future primary school teachers based on modern didactic tools and analyzes the role of digital platforms, 
multimedia capabilities, QR-coded electronic textbooks, and pedagogical-psychological approaches in enhancing the 
quality of primary education. Furthermore, the article synthesizes the perspectives of domestic and foreign scholars 
regarding the formation of professional competence and competencies in future teachers and substantiates a develop-
ment mechanism - along with its practical stages - based on the independent design of the lesson process, the integration 
of interactive tools, and reflective analysis.

Key words: professional competence, modern didactic tools, digital platforms, multimedia tools, QR-coded and elec-
tronic textbooks, competency-based approach, activity-based approach, integrative approach, reflective approach, tech-
nological principle, principle of systematicity, principle of visual demonstration, motivational stage, practical stage, exper-
imental stage.
Аннотация: В данной статье рассматриваются теоретические, методологические и практические вопросы раз-
вития профессиональных компетенций будущих учителей начальной школы на основе современных дидакти-
ческих инструментов, анализируется роль цифровых платформ, мультимедийных возможностей, электронных 
учебников с QR-кодами, а также педагогических и психологических подходов в повышении качества начального 
образования. Также обобщаются взгляды отечественных и зарубежных ученых на формирование профессио-
нальной компетентности и компетенций будущих учителей, обосновывается механизм развития, основанный на 
самостоятельном проектировании учебного процесса, интеграции интерактивных инструментов и рефлексивном 
анализе, а также его практические этапы.

Ключевые слова: профессиональная компетентность, современные дидактические инструменты, цифровые 
платформы, мультимедийные инструменты, QR-коды и электронные учебники, компетентностный подход, дея-
тельностный подход, интегративный подход, рефлексивный подход, технологический принцип, системный 
принцип, демонстративный принцип, мотивационный этап, практический этап, экспериментальный этап.

KIRISH
Zamonaviy jamiyatning shiddatli rivojlanishi va axborot jamiyatiga o‘tilishi ta’lim tizimi oldiga tubdan yangi 

vazifalarni qo‘ymoqda. Ayniqsa, boshlang‘ich ta’lim bosqichi shaxs rivojlanishining poydevori hisoblanib, bu 
davrda o‘quvchilarning mantiqiy, tanqidiy va ijodiy fikrlash ko‘nikmalarini shakllantirish bevosita o‘qituvchining 
kasbiy tayyorgarlik darajasiga bog‘liq. O‘zbekiston Respublikasining ta’lim sohasidagi islohotlari, xususan, 
24.09.2020-yildagi 637-son1 “Ta’lim to‘g‘risida”gi Qonun va Milliy o‘quv dasturi talablari bo‘lajak o‘qituvchilardan 
faqatgina nazariy bilimlarga ega bo‘lishni emas, balki zamonaviy didaktik vositalardan unumli foydalana olish 
va kasbiy kompetentligini namoyon etishni talab qilmoqda.

Raqamli jamiyat va bilimlar iqtisodiyoti davrida ta’lim tizimini tubdan isloh qilish, uning sifati va samarador-
ligini oshirish eng muhim strategik vazifalardan biri hisoblanadi. Ayniqsa, boshlang‘ich ta’lim bo‘g‘ini shaxsning 
intellektual, ruhiy va ijodiy poydevori shakllanadigan hal qiluvchi bosqich bo‘lib, bu davrda o‘quvchi shaxsini 
rivojlantirish to‘g‘ridan-to‘g‘ri o‘qituvchining kasbiy mahorati va didaktik tayyorgarlik darajasiga bog‘liq.

Oliy pedagogik ta’lim muassasalarida bo‘lajak boshlang‘ich sinf o‘qituvchilarini tayyorlash jarayoniga 
zamonaviy didaktik vositalar - interaktiv dasturlar, multimedia vositalari, simulyatsion texnologiyalar va raqamli 
ta’lim platformalarini kompleks integratsiya qilish zaruriyati tug‘ilmoqda.

MAVZUGA OID ADABIYOTLAR SHARHI
V.I. Baydenkoning fikricha, “kompetensiya - bu belgilangan qatlamda oliy ta’lim bitiruvchisi professional 

faoliyatni bajara oladigan shaxsiy sifat va xarakterdan tarkib topgan qobiliyatdir. Kompetentlilik belgilangan 
vaziyatlarda professional faoliyatni namoyon qilishga tayyorligini ko‘rsatadi”[3].

Q.T. Olimov shaxsning o‘qituvchi kasbiga tayyorgarligini shakllantirish jarayonini tahlil qilib, pedagogik 
faoliyatga tayyorgarlik murakkab tuzilmaviy jarayon bo‘lib, uning yadrosini bo‘lajak boshlang‘ich sinf o‘qituvchi-
larining bo‘lajak kasbiga ijobiy munosabati, faoliyatning yetarlicha turg‘un motivlari, shaxsning kasbiy ahami-
yatga ega sifatlari, kasbiy-pedagogik bilim, malaka va ko‘nikmalarning ma’lum to‘plami hamda ularni amalda 
qo‘llashga intilish hosil qiladi, degan xulosaga keladi[6].

N. Ahmedovaning “Integrativ yondashuv asosida bo‘lajak o‘qituvchilarning kasbiy tayyorgarligini tako-
millashtirish” mavzusidagi dissertatsiyasida bo‘lajak o‘qituvchi kasbiy tayyorgarligi mazmunini takomillashti-
rishning nazariy-metodologik (integrativ) asoslarini aniqlash, bo‘lajak o‘qituvchilarning professional (kasbiy) 
shaxsini shakllantirishga yo‘naltirilgan kasbiy tayyorgarlikning amaliy yo‘naltirilgan modelini takomillashtirish, 
bo‘lajak o‘qituvchilarning kasbiy kompetensiyalari rivojlanganlik darajasini baholash mezonlarini takomillashti-
rish, bo‘lajak o‘qituvchilarning kasbiy faollik darajalarini rivojlantirish texnologiyalarini takomillashtirish[2] bo‘yicha 
ilmiy tavsiyalar ishlab chiqilgan.

E.C. Ermakovaning ta’kidlashicha, “kasbiy talablar talabaning o‘z shaxsiy fazilatlarini yanada to‘liq 
moslashtirishga bo‘lgan ehtiyojining ortib borishi, mutaxassisning kasbiy faoliyati bosqichiga qadar kasbiy 
muhim fazilatlarini shakllantirishida ko‘rinadi”[4].

TADQIQOT METODOLOGIYASI
Maslou va K. Rodjers tomonidan olib borilgan talabalarning kasbiy sifatlari va pedagogik kompetensiya

larini rivojlantirish bo‘yicha tadqiqotlarda ta’kidlanishicha, “talaba, ya’ni bo‘lajak o‘qituvchi, eng avvalo, o‘quv-tar-
biya jarayonida o‘quvchilar faolligini oshirishni esidan chiqarmasligi, yuzaga kelgan muammolarni mustaqil 
yechishga o‘rgatishi, tashabbuskorlik va ijodkorlik sifatlari asosida o‘zining kimligini namoyish etishiga yordam-
lashishi zarur. Buning uchun o‘qituvchi shaxsiy hamda kasbiy sifat va fazilatlarni to‘liq egallagan bo‘lishi shart”[5].

Keltirilgan qarashlar tahlili shuni ko‘rsatadiki, bo‘lajak o‘qituvchining kasbiy kompetensiyasi va kasbiy 
tayyorgarligi o‘zaro uzviy bog‘liq, biroq mazmunan bir-birini to‘ldiruvchi tushunchalardir. Kompetensiya muayyan 
kasbiy vazifalarni bajarish uchun zarur bo‘lgan bilim, ko‘nikma, malaka va shaxsiy sifatlar majmuini anglatsa, 
kompetentlilik ularni aniq vaziyatlarda samarali namoyon etishga tayyorlikni ifodalaydi.

TAHLIL VA NATIJALAR
Zamonaviy didaktik vositalar asosida bo‘lajak boshlang‘ich sinf o‘qituvchilarining kasbiy kompetensiyala-

rini rivojlantirish mexanizmi ta’lim mazmuni, o‘qitish metodlari, raqamli va an’anaviy resurslar, amaliy faoliyat 
hamda baholash jarayonlarini o‘zaro uyg‘unlashtirishga tayanadi. Bu mexanizmning asosiy maqsadi talabaga 
nazariy bilim berish bilangina cheklanmay, ularni boshlang‘ich ta’limning real sharoitlarida qo‘llay olish, o‘quv
chilar bilan samarali muloqot qilish va pedagogik vaziyatlarda mustaqil qaror qabul qilish qobiliyatini shakllan-
tirishdan iborat.

1	 https://lex.uz/docs/-5013007 

1-rasm: Zamonaviy didaktik vositalar asosida bo‘lajak boshlang‘ich sinf o‘qituvchilarining kasbiy 
kompetensiyasini rivojlantirish mexanizmi

Bo‘lajak boshlang‘ich sinf o‘qituvchilarining kasbiy kompetensiyasini rivojlantirishda faqat tayyor didaktik 
vositalardan foydalanishni emas, balki ularni mustaqil loyihalash, ta’lim maqsadlariga moslashtirish va dars 
jarayoniga samarali integratsiya qilish ko‘nikmalarini shakllantirish maqsadga muvofiq. Shundan kelib chiqqan 
holda, biz yuqorida keltirilgan mexanizmning mazmunini yoritishga harakat qilamiz.

Zamonaviy vositalar asosida bo‘lajak boshlang‘ich sinf o‘qituvchilarining kasbiy kompetensiyasini rivoj
lantirishda bir qancha didaktik vositalardan foydalaniladi:

Raqamli platformalar  - Kahoot, Quizizz, Wordwall, Padlet - o‘quvchilarni o‘yinli shaklda baholash va 
ularning qiziqishini oshirish uchun.

Multimediali vositalar - Canva, Genially - ko‘rgazmali va interaktiv taqdimotlar hamda infografikalar tayyor-
lash uchun. QR-kodli va elektron darsliklar - boshlang‘ich sinflarda ayni vaqtda amalda foydalanilayotgan ona 
tili, o‘qish savodxonligi, matematika, tabiiy fanlar va tarbiya darsliklarining QR-kodli variantlari.

Kompetensiyaviy yondashuv - bilimlarni amaliy pedagogik vazifalarni bajarishda qo‘llashga yo‘naltiradi.
Faoliyatga asoslangan yondashuv - talabani dars loyihalash, mashg‘ulot o‘tkazish va muammoni hal qilish 

jarayoniga jalb etadi. 
Shaxsga yo‘naltirilgan yondashuv  - shaxs sifatlarini har tomonlama rivojlantirishga qaratilgan ta’lim 

tizimining markazida turadi. Bunday rivojlanishning o‘lchovi ta’limning asosiy natijasi, yaxlitlikda o‘qituvchi, 
tarbiyachi, boshqaruvchi va tarbiyaviy muassasa ishining sifat mezoni sifatida e’tirof etiladi. Bunday yondashuv 
ta’lim oluvchi shaxsi, uning ichki dunyosi, qobiliyatlari va imkoniyatlarini rivojlantirishga, erkinlik va adolatlilik, 
yaxshilik va baxtning axloqiy kuch-qudratini shakllantirishga yo‘naltirilgan.

Integrativ yondashuv - fan mazmuni, pedagogika, psixologiya va raqamli texnologiyalarni birlashtiradi.
Refleksiv yondashuv - talabaning o‘z faoliyatini tahlil qilishi va xulosalar asosida rivojlanishiga imkon beradi.
Texnologik tamoyil - raqamli va didaktik vositalarni darsda shunchaki ko‘rgazma uchun emas, balki ta’lim 

maqsadlari va fan mazmuni bilan pedagogik jihatdan chuqur integratsiyalashgan holda qo‘llash.
Tizimlilik tamoyili  - kasbiy kompetensiyalarni rivojlantirish sodda vositalarni o‘zlashtirishdan murakkab 

raqamli didaktik majmualar va mualliflik resurslarini yaratishgacha bo‘lgan izchil zanjir asosida amalga oshiri
lishi.

Ko‘rgazmalilik tamoyili  - boshlang‘ich sinf o‘quvchilarining ko‘rgazmali-obrazli fikrlash xususiyatlarini 
inobatga olgan holda, bo‘lajak o‘qituvchida multimediali hamda dinamik materiallarni loyihalash ko‘nikmasini 
rivojlantirish.

Motivatsion bosqich - talabalar zamonaviy didaktik vositalarning imkoniyatlari bilan tanishadilar va ulardan 
foydalanish motivatsiyasi kuchaytiriladi.

Amaliy bosqich  - bo‘lajak boshlang‘ich sinf o‘qituvchilari “Ona tili”, “Matematika”, “Tabiiy fanlar” fanlari 
bo‘yicha zamonaviy didaktik materiallarni loyihalaydilar.

Eksperimental bosqich - malaka amaliyoti davomida yaratilgan didaktik vositalar va raqamli platformalar 
boshlang‘ich sinf o‘quvchilari bilan real ta’lim jarayonida sinovdan o‘tkaziladi.

XULOSA
Zamonaviy jamiyatning shiddatli rivojlanishi va ta’lim tizimida amalga oshirilayotgan tub islohotlar oliy peda-

gogik ta’lim muassasalarida bo‘lajak boshlang‘ich sinf o‘qituvchilarini tayyorlash mazmuni va sifatiga yangicha 
talablarni qo‘ymoqda. Bo‘lajak boshlang‘ich sinf o‘qituvchisining kasbiy tayyorgarligi va kasbiy kompetensi-
yasi bir-birini to‘ldiruvchi tushunchalar bo‘lib, ular faqatgina nazariy bilimlarni egallash bilan emas, balki amaliy 
faoliyatda pedagogik vazifalarni samarali hal eta olish, ijobiy kasbiy motivatsiya hamda shaxsiy-pedagogik 
sifatlarning shakllanganligi bilan belgilanadi.

Kahoot, Quizizz, Wordwall, Canva kabi raqamli va multimediali platformalar hamda QR-kodli elektron dars-
liklardan foydalanish boshlang‘ich sinf o‘quvchilarining ko‘rgazmali-obrazli va tanqidiy fikrlashini rivojlantirishda 
samarali vositalardan biridir. Biroq ushbu vositalar darsda shunchaki ko‘rgazma sifatida emas, balki ta’lim 
maqsadi va fanning pedagogik mazmuni bilan chuqur integratsiyalashgan holda qo‘llanilishi lozim.

Pedagogika fanlari

Pedagogika nazariyasi. Pedagogik ta’limotlar tarixi

Ta’lim va tarbiya nazariyasi va metodikasi (sohalar bo‘yicha)

Maxsus pedagogika

Jismoniy tarbiya va sport mashg‘ulotlari nazariyasi va metodikasi

Kasb-hunar ta’limi nazariyasi va metodikasi

Elektron ta’lim nazariyasi va metodikasi (ta’lim sohalari va bosqichlari bo‘yicha)

Ta’limda menejment

Maktabgacha ta’lim va tarbiya nazariyasi va metodikasi

Ijtimoiy pedagogika

Tarix fanlari

Psixologiya fanlari

Fizika-matematika fanlari

Kimyo fanlari

Biologiya fanlari

Falsafa fanlari

Filologiya fanlari

Geografiya fanlari

